
 

Scoil Oilibhéir Pluincéid Naofa,  

Rann na Feirsde, 

6ú/5/2020 

A Thuismitheoirí dhílis 

Tá súil agam go bhfuil sibh uilig go maith. Mar a bhí fógraithe ag an Taoiseach, Dé hAoine a 

d’imigh thart, beidh an scoil druidte anois go dtí Méan Fómhair agus níl a fhios againn go 

fóill cén cineál córais a bheidh i gceist agus cén cineál srianta a bheith i ndán dúinn chun 

gach ball na scoile a choinneáil slán ón víreas seo. Pé clár ama a bheidh leagtha síos ag an 

Roinn, beidh an scoil ag claí go docht leis na treoracha sin chun tús áite a thabhairt do 

shábháilteacht na bpáistí, an fhoireann agus an phobal go ginearálta. 

Beidh mé ag cur eolas agus gach aon treoir a thagann chugam ón Roinn Oideachais agus ón 

H.S.E. suas ar an suíomh seo chun sibhse a choinneáil ar an eolas. 

Ar dtús báire, bá bhreá liom fáilte croíúil a chur roimh Máistreás Keevagh atá ag clúdach 

saoire mháithreachais Mháistreás Róisín agus guíonn muid achan mbeannacht uirthi. Ba 

bhreá liom mo bhuíochas a ghabháil le Roisín as an obair uilig a d’ullmhaigh sí leis na 

seachtainí beaga anuas. 

Is é clár na hoibre atá socraithe ag an fhoireann teagaisc anois ná: 

• Obair scoile sa phost: 6ú/7ú/5/20 don choicís 11ú/5/20-22ú/5/20 

• Obair scoile sa phost nó le cruinniú ón scoil 20ú/21ú/5/20 don choicís 25ú/5/20 -

5ú/6/20 

• Obair scoile sa phost nó le cruinniú ón scoil: 3ú/4ú/6/20 don choicís 8ú/6/20 -

19ú/6/20 agus beidh deireadh leis an obair scoile á gcur amach chugaibh ansin mar 

beidh na páistí réidh ar an lá sin. 

Do dhuine ar bith atá buartha fán víreas seo ag maireachtáil ar dhromchlaí cosúil le plaisteach 

nó páipéar, bíonn an obair ina luí réidh ag na múinteoirí dhá lá sula gcuirtear amach sa phost 

nó sular bpioctar suas ón scoil é le cinntiú nach féidir le éilliú ar bith aistriú. 

Beidh na tuairiscí scoile, na leabhair liostaí agus féilire scoile molta curtha amach chugaibh I 

rith na seachtaine ag tosú ar an 15ú/6/20. Tá gach seans ann go mbeidh athrú ag teacht ar an 

fhéilire sin de réir na treoracha a fhaigheann muid ón Roinn. 

Beidh na pasanna do rang a 6 a chur amach againn go dtí na meánscoileanna ag an t-am seo 

freisin. 

Tuigeann muid fosta go mbeidh moill nó deacrachtaí oraibh ag iarraidh leabhair scoile a fháil 

don liosta leabhair mar gheall ar na srianta a bheidh i bhfeidhm. Ná bí buartha fá seo agus 

tuigeann muid go mbeidh said agaibh nuair atá sibh ábalta. 

Chomh luath is atá níos mó eolais ag an scoil, cuirfear suas anseo é. 

Go raibh maith agaibh. 

 


